
ᔨᒪᐃᒪ ᖁᕕᐊᓱᑦᑎᐊᓕᖅᑐᖅ ᐊᓈᓇᑦᓯᐊᒥᓂᒃ 
ᐳᓛᕐᓂᐊᕐᓂᕐᒥᓂᒃ. ᔨᒪᐃᒪ ᐊᓈᓇᑦᓯᐊᒃᑯᖕᒋᓐᓅᕋᒥ, 
ᐊᓈᓇᑦᓯᐊᖕᒐᑕ ᐃᕿᑉᐹ. 

“ᐊᓈᓇᕋᓛᑯᓗᒐ,” ᐊᓈᓇᑦᓯᐊᖕᒐ ᐅᖃᖅᐳᖅ. 
ᐊᓈᓇᑦᓯᐊᖕᒐᑕ ᔨᒪᐃᒪ ᑐᖅᓱᕋᕐᒪᒍ “ᐊᓈᓇᕋᓛᑯᓗᒃ” 
ᐊᑎᖃᕐᒪᑦ ᐊᒪᐅᖕᒐᓂᒃ. 

ᐊᓈᓇᑦᓯᐊᒃᑯᖕᒋᓐᓅᕋᒥ, ᔨᒪᐃᒪ ᐅᔾᔨᕈᓱᒃᐳᖅ ᑭᓱᒥᒃᑭᐊᖅ 
ᓵᒦᑦᑐᖃᕐᓂᖕᒐᓂᒃ. ᖃᔪᖅᑑᑎᐅᔮᖅᑐᖅ, ᕿᔪᒃᑕᖃᖅᑐᓂᓗ 
ᓴᓂᐊᓂ. ᔨᒪᐃᒪ ᑭᓲᒻᒪᖕᒑᖅ ᐃᓱᒪᕗᖅ. 

“ᖁᓪᓕᕋ ᐱᐅᒋᕕᐅᒃ?” ᐊᓈᓇᑦᓯᐊᖕᒐ ᐅᖃᖅᐳᖅ. 

“ᐅᐊ, ᑕᐃᒪᐃᑦᑑᓇ!” ᔨᒪᐃᒪ ᐅᖃᖅᐳᖅ. 
ᔨᒪᐃᒪ ᑐᓴᓚᐅᖅᓯᒪᔫᒐᓗᐊᖅ ᖁᓪᓕᕐᒥᒃ, ᑭᓯᐊᓂ 
ᑕᑯᓚᐅᖅᓯᒪᖕᒋᑦᑐᖅ. 

ᔨᒪᐃᒪᐅᑉ ᕿᒥᕐᕈᐊᖅᐹ. ᖃᐅᔨᒪᔫᒐᓗᐊᖅ 
ᖁᓪᓕᐅᓂᖕᒐᓂᒃ, ᑭᓯᐊᓂ ᖃᓄᖅ ᐃᑭᓲᖕᒍᒻᒪᖕᒑᖅ 
ᖃᐅᔨᔪᓐᓇᖖᒋᑕᖕᒐ. 

“ᐊᓈᓇᑦᓯᐊᖅ, ᖃᓄᖅ ᖁᓪᓕᖅ ᐃᑯᒻᒪᒐᒃᓴᐅᒻᒪᑦ?” 
ᔨᒪᐃᒪ ᐊᐱᕆᕗᖅ. 

“ᓯᕗᓪᓕᕐᒥ, ᐅᖅᓴᒋᐊᖃᖅᑕᕗᒃ. ᐅᐊᑦᑎᐊᕈᓕ, 
ᐃᓄᐃᑦ ᐊᑐᖃᑦᑕᖅᑐᕕᓃᑦ ᓂᕐᔪᑏᑦ ᐅᖅᓱᖕᒋᓐᓂᒃ 
ᓲᕐᓗ ᓇᑦᑏᑦ, ᕿᓚᓗᒃᑲᑦ, ᓇᓄᐃᓪᓗ. ᐅᓪᓗᒥᓕ 
ᐊᑐᕈᓐᓇᖅᓯᔪᒍᑦ ᓂᐅᕕᕐᕕᖕᒥᑦ ᓂᐅᕕᐊᕆᔭᒃᓴᓂᒃ,” 
ᐊᓈᓇᑦᓯᐊᖕᒐ ᐅᖃᖅᐳᖅ.

“ᑕᐃᒪᓕ, ᐃᐸᕋᓕᐅᖅᑳᕆᐊᖃᖅᑐᒍᒃ,” ᐊᓈᓇᑦᓯᐊᖕᒐ 
ᐅᖃᖅᐳᖅ. 

ᐊᓈᓇᑦᓯᐊᖕᒐ ᓴᖅᑭᑦᑎᕗᖅ ᑎᖕᒥᐊᑉ ᐃᓯᒐᔮᖏᓐᓂᒃ 
ᐴᓕᐊᕆᓯᒪᔪᖅ. “ᐅᓇ ᐴᓕᐊᕆᓯᒪᔪᖅ ᓂᕐᓕᐅᑉ 
ᐃᓯᒐᔮᖕᒋᓐᓂᒃ. ᒪᓂᒃᑯᕕᒐ ᖁᓪᓕᕐᒧᑦ,” 
ᐊᓈᓇᑦᓯᐊᖕᒐ ᐅᖃᖅᐳᖅ. 

ᐊᓈᓇᑦᓯᐊᖕᒐ ᐲᖅᓯᓪᓗᓂ ᖃᑯᖅᑕᓂᒃ ᐴᖕᒐᓂᑦ.

“ᐊᑐᖃᑦᑕᖅᑐᖕᒐ ᓱᐳᑎᓂᒃ ᒪᓂᕐᓂᓪᓗ 
ᐃᐸᕋᓕᐅᖅᑐᖕᒐ. ᐊᑐᕈᓐᓇᕐᒥᔪᑎᑦ ᑲᖕᒎᔭᓂᒃ,” 
ᐊᓈᓇᑦᓯᐊᖕᒐ ᐅᖃᖅᐳᖅ.

ᐊᓈᓇᑦᓯᐊᖅ ᐃᐸᖅᑭᖅᓱᐃᓕᖅᐳᖅ ᖁᓪᓕᐅᑉ 
ᑭᒡᓕᑯᓗᐊᒍᒃ ᑐᑭᓕᐊᖅᑐᓂᒃ.

ᐊᓈᓇᑦᓯᐊᖕᒐᑕ ᑕᖅᑯᑦ ᑎᒍᕚ. 

“ᐅᓇ ᑕᖅᑯᑦ,” ᐊᓈᓇᑦᓯᐊᖕᒐ ᐅᖃᖅᐳᖅ. 
“ᐊᑐᖅᑕᐅᓲᖅ ᐃᐸᖅᑭᕆᓗᓂ ᐃᑯᒻᒪᓪᓗᓂᓗ. 
ᕿᔪᖕᒥᒃ ᑕᖅᑯᑎᖃᓲᖕᒍᔪᖕᒐ. ᐃᓚᖕᒋᑦ ᐃᓄᐃᑦ 
ᐊᑐᓲᑦ ᐅᔭᖅᑲᓂᒃ ᑕᖅᑯᒻᒥᒃ. ᐅᐊᑦᑎᐊᕈ ᑖᓐᓇ 
ᐊᑐᖅᑕᐅᕙᔪᔪᖅ.” 

ᐊᓈᓇᑦᓯᐊᕋ ᐊᑐᓲᖅ ᑕᖅᑯᒻᒥᒃ ᐃᐸᖅᑭᕆᓪᓗᓂ 
ᐊᒻᒪᓗ ᐅᖅᓱᓕᖅᐸᒃᑐᓂᐅᒃ. ᐃᐸᖅᑭᕆᓲᖅ 
ᖁᒻᒧᖓᒥᐊᕐᒪᑕ.

“ᐃᑯᒻᒪᒍᓐᓇᖅᓯᕙᕋ,” ᐊᓈᓇᑦᓯᐊᖕᒐ ᐅᖃᖅᐳᖅ.  

ᐊᓈᓇᑦᓯᐊᕋ ᐊᑐᖅᑐᖅ ᑲᓱᒻᒥᒃ ᐃᑭᑦᑎᓪᓗᓂ 
ᐃᐸᕋᖕᒐᓂᒃ. ᐊᓈᓇᑦᓯᐊᖕᒐ ᐅᖃᖅᐳᖅ, “ᐃᒻᒪᑲᓪᓚᒃ, 
ᑲᓱᒃᑕᖃᔪᖕᒋᒻᒪᑦ ᐃᑯᒪᑕᖃᕐᓇᓂᓗ. ᐊᖕᒫᓂᒃ 
ᑲᓱᐊᖅᑐᑎᒃ ᐅᔭᖅᑲᓂᒃ ᐃᑭᑦᑎᖃᑦᑕᖅᑐᕕᓃᑦ.”  

“ᐊᓈᓇᑦᓯᐊᖅ, ᖁᓪᓕᖅ ᑭᓱᒧᒃ ᐊᑐᖅᑕᐅᓲᖕᒍᒻᒪᑦ?” 
ᔨᒪᐃᒪ ᐊᐱᕆᕗᖅ. 

“ᐃᒻᒪᑲᓪᓚᒃ, ᖁᓪᓕᖅ ᐊᑐᖅᑕᐅᕙᑦᑐᕕᓂᖅ 
ᖃᐅᒪᒋᔭᐅᓪᓗᓂ ᐊᒻᒪᓗ ᐅᖅᑰᔾᔪᑎᒋᔭᐅᓪᓗᓂ ᖃᕐᒪᕐᒥ, 
ᑐᐱᕐᒥ ᐃᒡᓗᕕᒐᕐᒥᓘᓐᓃᑦ. ᓂᖅᑎᐅᕈᑎᒋᔭᐅᕙᑦᑐᑎᒃ 
ᐸᓂᖅᓰᔾᔪᑎᒋᔭᐅᕙᒃᑐᑎᓪᓗ ᐊᓐᓇᕌᓂᒃ,” 
ᐊᓈᓇᑦᓯᐊᖕᒐ ᐅᖃᖅᐳᖅ. 

“ᐅᓪᓗᒥᓕᑭᐊᖅ ᑭᓱᒧᑦ ᐊᑐᖅᑕᐅᓲᖕᒍᒻᒪᑕ 
ᖁᓪᓖᑦ?” ᔨᒪᐃᒪ ᐊᐱᕆᕗᖅ. 

“ᐊᑐᓲᕗᑦ ᑐᐱᕐᒥ ᐅᐱᕐᖕᒋᔭᖅᑐᖅᓯᒪᓪᓗᑕ 
ᐊᐅᔩᔭᖅᑐᖅᓯᒪᓪᓗᑕᓗ,” ᐊᓈᓇᑦᓯᐊᖕᒐ 
ᐅᖃᖅᐳᖅ. “ᐊᑐᖅᑕᐅᓲᖕᒍᒻᒥᔪᖅ 
ᖁᕕᐊᓱᒍᑎᖃᖅᑐᓄᑦ ᑲᑎᒪᓇᓱᒃᑐᓄᓪᓘᓐᓃᑦ.” 

“ᐃᑯᒪᒃᑭᕈᖅᑎᒍᓐᓇᕐᒥᔭᐃᑦ ᐃᑯᒪᑭᒡᓕᑎᒐᔅᓴᐅᒻᒥᔫᖅ?” 
ᔨᒪᐃᒪ ᐊᐱᕆᕗᖅ. 

“ᐄ, ᐃᑯᒻᒪᕆᒃᓯᑎᒐᓱᓪᓗᒍ, ᑕᖅᑯᑦ ᐊᑐᕐᓗᒍ ᐃᐸᖅᑲᓂᒃ 
ᖁᕝᕙᕆᐊᖅᓯᑎᑦᑎᓗᓂ,” ᐊᓈᓇᑦᓯᐊᖕᒐ ᐅᖃᖅᐳᖅ.  

“ᐃᑯᒪᑭᓪᓕᑎᒋᐊᕐᓗᒍ, ᑕᖅᑯᑦ ᐊᑐᕈᓐᓇᖅᑕᐃᑦ 
ᐃᐸᕋᖕᒋᑦ ᐳᑭᓪᓕᑎᓪᓗᒋᑦ. ᐃᒻᒪᑲᓪᓚᒃ, 
ᐃᑯᒪᒃᖠᑎᑦᑎᕙᓚᐅᖅᑐᑦ ᓯᓂᓐᓇᖅᓯᔭᕌᖕᒐᑦ. 
ᐅᓐᓄᐊᓕᒫᖅ ᐃᑯᒪᔪᓐᓇᖅᑐᖅ ᐅᖅᑰᔾᔪᑎᒋᓂᐊᕐᒪᑦ,” 
ᐊᓈᓇᑦᓯᐊᖕᒐ ᐅᖃᖅᐳᖅ. 

“ᖁᓪᓕᖅ ᑭᓱᒧᑦ ᓴᓇᓯᒪᒻᒪᑦ?” ᔨᒪᐃᒪ ᐊᐱᕆᕗᖅ. 

“ᐃᒻᒪᑲᓪᓚᒃ, ᐅᒃᑯᓯᒃᓴᒥᒃ ᓴᓇᓯᒪᕙᑦᑐᕕᓃᑦ. 
ᐅᓪᓗᒥᓕ, ᓴᓇᔭᐅᕙᓕᖅᑐᑦ ᓴᕕᕋᔭᖕᓂᒃ 
ᓵᑦᑑᔭᐅᑎᕕᓂᕐᓂᓪᓘᓐᓃᑦ. ᐃᓚᖕᒋᓪᓗ ᓴᓇᔭᐅᓲᖕᒍᒻᒥᔪᑦ 
ᐅᔭᖅᑲᓂᒃ,” ᐊᓈᓇᑦᓯᐊᖕᒐ ᐅᖃᖅᐳᖅ. 

“ᐊᓈᓇᑦᓯᐊᖅ, ᖃᓄᕐᓕ ᐃᓕᑦᑎᓚᐅᕋᕕᑦ 
ᐃᑯᒻᒪᒃᓴᕆᐊᒃᓴᖅ ᖁᓪᓕᕐᒥᒃ?” ᔨᒪᐃᒪ ᐊᐱᕆᕗᖅ.  

“ᐊᓈᓇᑦᓯᐊᕐᒪ ᐃᓕᓐᓂᐊᖅᑎᓯᒪᒑᖕᒐ, ᑕᐃᒫᒃᑕᐅᖅ 
ᐃᓕᓐᓂᐊᖅᑎᒃᑲᒃᑭᑦ, ᐊᓈᓇᕋᓛᑯᓘᒃ,” ᐊᓈᓇᑦᓯᐊᖕᒐ 
ᐅᖃᖅᐳᖅ.

ᔨᒪᐃᒪ ᖁᖕᒐᑦᑐᓂ. “ᖁᓪᓕᖃᓚᐅᖅᓯᒪᓛᖅᑐᖕᒐᖃᐃ!” 
ᐅᖃᖅᐳᖅ. 

Learn all about the history and traditional uses of 
the qulliq. In this book, a grandmother teaches her 
grandchild how to light a qulliq and tells her about  
its history and traditional uses.

ᐃᓕᑦᑎᒋᑦ ᖃᓄᖅ ᖁᓪᓕᖅ ᐊᑐᖅᑕᐅᕙᓚᐅᖅᓯᒪᖕᒪᖔᑦ.
ᑕᕝᕙᓂ ᐅᖃᓕᒫᒐᕐᒥ ᐊᓈᓇᑦᓯᐊᖑᔪᖅ ᐃᕐᖑᑕᕐᒥᓂᒃ ᐃᓕᓐᓂᐊᖅᑎᑦᑎᔪᖅ ᖁᓪᓕᕐᒥᒃ  

ᐃᑯᒻᒪᒃᓴᕐᓂᕐᒥᒃ ᐅᓂᒃᑲᐅᑎᓪᓗᓂᐅᒡᓗ ᖃᓄᖅ ᐊᑐᖅᑕᐅᕙᓚᐅᖅᓯᒪᖕᒪᖔᑕ. 


